
ОБЩА ЧАСЦ

1544.

ВИМЕНКИ ПОКРАЇНСКОГО АКЦИЙНОГО ПЛАНУ 
ОБЕЗПЕЧОВАНЯ РОБОТИ У АВТОНОМНЕЙ ПОКРАЇНИ 

ВОЙВОДИНИ ЗА 2021. РОК

I

У Покраїнским акцийним плану обезпечованя роботи у Ав-
тономней Покраїни Войводини за 2021. рок («Службени новини 
АПВ», число 19/2021), у пасусу «4. МИРИ АКТИВНЕЙ ПОЛИ-
ТИКИ ОБЕЗПЕЧОВАНЯ РОБОТИ У АП ВОЙВОДИНИ», точку 
4. ше меня и вона глаши:

«4. Под фахову праксу ше подрозумює фахове оспособйованє 
за самостойну роботу у фаху, за хтору здобуте одвитуюце образо-
ванє, пре окончованє приправнїцкого стажу, односно здобуванє 
условийох за покладанє фахового испиту кед тото зоз законом, 
односно правилнїком предвидзене як окремне условиє за само-
стойну роботу у фаху. Вона наменєнa нєзанятим особом без ро-
ботного искуства у фаху, з найменєй штреднїм образованьом и 
реализує ше ю без снованя роботного одношеня.

Фахову праксу ше реализує при роботодавцови з приватного и/
або явного сектору.

У явним секторе фахову праксу ше будзе запровадзовац на:
 • роботох здравствених роботнїкох;
 • роботох социялней защити;
 • роботох образованя и воспитаня;
 • роботох правосудства и
 • роботох у покраїнских орґанох и фахових службох Покраїн-

скей влади, як и явних службох чий снователь Автономна 
Покраїна Войводина.

Тирванє фаховей пракси утвердзене зоз законом, односно пра-
вилнїком, а Покраїнски секретарият за привреду и туризем ю фи-
нансує найдлужей 12 мешаци.

Покраїнски секретарият за привреду и туризем утвердзує ви-
сину мешачней пенєжней помоци нєзанятей особи хтора уключе-
на до фаховей пракси, зрозмирно з вкупним планованим числом 
учашнїкох и розполагаюцма средствами, у складзе з предпи-
саньом у обласци обезпечованя роботи.»

II

Пасус «5. СРЕДСТВА» ше меня и вон глаши:

«Мири активней политики обезпечованя роботи ше финансує зоз средствох з буджету АП Войводини, средствох дарункох, дона-
цийох, як и зоз средствох доприносох за случай нєзанятосци и з других жридлох.

Ч. Назва мири Средства з буджету 
АП Войводини

1. Субвенция нєзанятим особом за самозаняце 15.000.000,00

2. Субвенция роботодавцом за обезпечованє роботи нєзанятим особом 22.000.000,00

3. Финансованє мири Явни роботи 5.000.000,00

4. Финансованє мири Фахова пракса 20.000.000,00

В К У П Н О: 62.000.000,00

1545.

На основи члена 16, 24. и 43. Покраїнскей скупштинскей 
одлуки о покраїнскей управи («Службени новини АПВ», число 
37/2014, 54/2014 – др. одлука, 37/2016, 29/2017, 24/2019 и 66/2020), 
члена 11. Покраїнскей скупштинскей одлуки о буджету АП Во-
йводини за 2021. рок («Службени новини АПВ», число 66/2020, 
27/2021 и 38/2021 – ребаланс) и Покраїнского акцийного плану 
обезпечованя роботи у Автономней Покраїни Войводини за 2021. 
рок («Службени новини АПВ», число 19/2021 и 47/2021), Покраїн-
ски секретарият за привреду и туризем (у дальшим тексту: Се-
кретарият), приноши

ПРАВИЛНЇК
О ДОДЗЕЛЬОВАНЮ СРЕДСТВОХ ЗА ФИНАНСОВАНЄ 

ФАХОВЕЙ ПРАКСИ НАЙЛЄПШИХ СТУДЕНТОХ ХТОРИ 
ДИПЛОМОВАЛИ НА ФАКУЛТЕТОХ ЗОЗ ШЕДЗИСКОМ 

НА ТЕРИТОРИЇ АП ВОЙВОДИНИ, ХТОРИ ШЕ НАХОДЗА 
У СОСТАВЕ УНИВЕРЗИТЕТУ ЧИЙО ШЕДЗИСКО НА 
ТЕРИТОРИЇ АП ВОЙВОДИНИ У ШКОЛСКИМ 2020/21. 

РОКУ

ОБЩИ ОДРЕДБИ

Член 1.

Зоз Правилнїком о додзельованю средствох за финансованє 
фаховей пракси найлєпших дипломованих студентох факултетох 
зоз шедзиском на териториї AП Войводини, хтори ше находза у 
составе универзитету чийо шедзиско на териториї АП Войводи-
ни у школским 2020/21. року (у дальшим тексту: Правилнїк) ше 
предписує цилї, наменку и висину средствох, право участвованя 
и условия за участвованє на явней поволанки, обовязну докумен-
тацию, поступок додзельованя средствох, критериюми и мерадла 
за додзельованє, заключованє контракту, провадзенє вивершеня 
контрактових обовязкох и други питаня од значносци за реали-
зацию Явней поволанки за финансованє фаховей пракси найлєп-
ших дипломованих студентох факултетох зоз шедзиском на тери-
ториї AП Войводини, хтори ше находза у составе универзитету 
чийо шедзиско на териториї АП Войводини у школским 2020/21. 
року (у дальшим тексту: Явна поволанка), хтору ше запровадзує 
у сотруднїцтве з Националну службу за обезпечованє роботи (у 
дальшим тексту: НСЗ).

Средства за тоту наменку обезпечени зоз Покраїнску 
скупштинску одлуку о буджету АП Войводини за 2021. рок, на 
роздїлу 16, у рамикох Програми 0803 – Активна политика обезпе-
чованя роботи, програмна активносц 1001 – Активна политика 
обезпечованя роботи у АП Войводини, економска класификация 
464 – дотациї орґанизацийом обовязного социялного осиґураня, 
4641 – чечуци дотациї орґанизацийом обовязного социялного 
осиґураня.

ЦИЛЬ

Член 2.

Секретарият у складзе зоз Покраїнским акцийним планом 
обезпечованя роботи у Автономней Покраїни Войводини у 
2021. року (у дальшим тексту: ПАПЗ), додзелює средства робо-
тодавцом, хтори припадаю ґу покраїнским орґаном и фаховим 
службом Покраїнскей влади, як и явним службом чий снователь 
Автономна Покраїна Войводина, за анґажованє найлєпших ди-
пломованих студентох факултетох зоз шедзиском на териториї 
AП Войводини, хтори ше находза у составе универзитету чийо 
шедзиско на териториї АП Войводини у школским 2020/21. року 
и хтори ше находза на евиденциї НСЗ на териториї АП Войво-
дини (у дальшим тексту: Анґажовани особи), пре фахове оспо-
собйованє и здобуванє знаня, схопносцох и роботного искуства у 
фаху, прейґ програми фаховей пракси.

НАМЕНКА СРЕДСТВОХ

Член 3.

Средства наменєни за фахове оспособйованє дипломованих 
студентох факултетох зоз шедзиском на териториї AП Войводи-
ни, хтори ше находза у составе универзитету чийо шедзиско на 
териториї АП Войводини у школским 2020/21. року и хтори ше 
находза на евиденциї НСЗ на териториї АП Войводини.

Средства зоз пасуса 1. того члена ше хаснує за виплацованє 
пенєжней помоци и трошкох превоженя нєзанятому хтори уклю-
чени до програми фаховей пракси и трошкох осиґураня за случай 
калїченя на роботи и професионалней хороти.

ЯВНА ПОВОЛАНКА ЗА ДОДЗЕЛЬОВАНЄ СУБВЕНЦИЙОХ

Член 4.

Средства ше додзелює на основи Явней поволанки хтору 
розписує Секретарият.

Обовязни елементи тексту Явней поволанки тоти: назва акту 
на основи хторого ше ю розписує, висина вкупних средствох 
хтори ше додзелює, наменка средствох, субєкти хтори можу уча-
ствовац, условия за участвованє, документация хтору ше подно-
ши ґу вимаганю, условия за участвованє, термин за подношенє 
приявох, критериюми за оценьованє приявох и други податки од 
значносци.

Явну поволанку ше обявює у «Службених новинох АП Вой-
водини», у єдним з дньових глашнїкох на сербским язику хтори 
закрива цалу територию АП Войводини, на интернет-боку Се-
кретарияту www.spriv.vojvodina.gov.rs.

ПРАВО УЧАСТВОВАНЯ НА ЯВНЕЙ ПОВОЛАНКИ

Член 5.

Право участвовац маю роботодавци хтори припадаю ґу по-
країнским орґаном и фаховим службом Покраїнскей влади, як и 
явним службом чий снователь Автономна Покраїна Войводина (у 
дальшим тексту: Роботодавец).

УСЛОВИЯ ЗА УЧАСТВОВАНЄ НА ЯВНЕЙ ПОВОЛАНКИ

Член 6.

Роботодавец може поднєсц вимаганє за Явну поволанку под 
условийом же:

1. ма кадрово капацитети за фахове оспособйованє особох, 
односно ма занятого (ментора) хтори найменєй на истим 
уровню квалификациї як и анґажована особа и

2. ма технїчни, просторни и други капацитети за фахове 
оспособйованє особох, односно же роботни простор, тех-
нїчни средства и опрема по функционалносци одвитує 
числу особох хторих ше фахово оспособює, як и же обе-
зпечи шицки условия у складзе зоз предписанями о без-
печносци и защити на роботи.

ДОКУМЕНТАЦИЯ ЯКУ ШЕ ПОДНОШИ НА ЯВНУ 
ПОВОЛАНКУ

Член 7.

По розсписаней Явней поволанки ше подноши тоту докумен-
тацию:

 • виполнєни формулар вимаганя хтори мож найсц на интер-
нет-презентациї Секретарияту www.spriv.vojvodina.gov.rs и

 • фотокопию ришеня подношителя вимаганя, односно робо-
тодавца, о упису до компетентного реґистру. 

Вимаганє ше подноши лєм на формуларе хтори мож найсц на 
интернет-презентациї Секретарияту www.spriv.vojvodina.gov.rs и 
зоз припадаюцу документацию ше доручує на адресу Секрета-
рияту, особнє на писарнїци покраїнских орґанох або посила по 
пошти.

Термин за подношенє приявох ше утвердзує з Явну поволанку.
Роботодавец може поднєсц лєм єдно вимаганє за анґажованє 

найвецей 2 особох.
Секретарият затримує право питац и други докази хтори реле-

вантни за одлучованє.
Документацию хтора поднєшена на Явну поволанку ше нє враца.

ПОСТУПАНЄ ЗОЗ ВИМАГАНЯМИ

Член 8.

Секретарият преверює виполнєносц общих условийох Явней 
поволанки и составя лїстину поднєшених вимаганьох. 

Секретарият одруци вимаганя хтори:
 • нєблагочасни;
 • нєдошлєбодзени (вимаганя хтори поднєсли особи цо нєов-

ласцени и субєкти хтори нє предвидзени з Явну поволанку и 
хтори процивни одредбом Правилнїка и Явней поволанки);

 • нєподполни и нєрозумлїви (вимаганя ґу хторим нє приложе-
ни шицки потребни докази, хтори нєподписани, без одви-
туюцих обовязних виполнєних податкох, хтори послати по 
факсу або електронскей пошти (e-mail), хтори нє поднєшени 
на одвитуюцим формуларе, хтори маю нєрозумлїви и нєчит-
ки податки и подобне.

ПРИНОШЕНЄ ОДЛУКИ

Член 9.

Покраїнски секретар за привреду и туризем з ришеньом фор-
мує Комисию хтора препатра вимаганя и вирабя предкладанє 
одлуки о запровадзованю фаховей пракси (у дальшим тексту: 
Комисия).

Членох Комисиї ше менує зоз шора занятих у Секретарияту, 
а мож анґажовац и фаховцох з обласци за хтору розписана Явна 
поволанка.

Члени Комисиї длужни подписац вияву же нє маю приватни 
интерес у вязи з роботу и одлучованьом Комисиї, односно зоз за-
провадзованьом Явней поволанки (Вияву о нєиснованю зраженя 
интересох).

Комисия дава предкладанє одлуки на основи вимаганьох и ут-
вердзених критериюмох. 

Покраїнски секретар розпатра предкладанє Комисиї и прино-
ши Одлуку о запровадзованю фаховей пракси (у дальшим тексту: 
Одлука).

Одлуку ше обявює на интернет-боку Секретарияту www.spriv.
vojvodina.gov.rs.

КРИТЕРИЮМИ ЗА ДОДЗЕЛЬОВАНЄ СРЕДСТВОХ

Член 10.

Критериюми за додзельованє средствох тоти:

Квалификация ментора
Одвитуюца

Нєодвитуюца

Технїчни капацитети
Функционални

Нєфункционални

ОБОВЯЗКИ РОБОТОДАВЦА

Член 11.

Роботодавец ма обовязку:
1. з анґажовану особу заключиц контракт о фаховим усовер-

шованю, у чаше яки прецизовани у явней поволанки;

2. оможлївиц фахове оспособйованє анґажованей особи 12 
мешаци; 

3. Секретарияту раз у мешацу доручиц доказ о присустве 
анґажованей особи на фаховей пракси;

4. анґажованей особи видац потвердзенє о оконченей фахо-
вей пракси;

5. обезпечиц условия за безпечну и здраву роботу у складзе з 
одредбами Закона о безпечносци и здравю на роботи и

6. информовац Секретарият о каждей пременки яка уплївує 
на реализацию контракту, у чаше 8 дньох по наставаню та-
кей пременки.

ОБОВЯЗКИ СЕКРЕТАРИЯТУ

Член 12.

Секретарият ма обовязку:
1. прияц и препатриц вимаганя;
2. принєсц Одлуку;
3. пренєсц средства на рахунок НСЗ;
4. по приманю доказох о присустве анґажованей особи на 

фаховей пракси доручиц их НСЗ и
5. у сотруднїцтве з НСЗ окончиц контролу реализациї кон-

трактових обовязкох.

ОБОВЯЗКИ НСЗ

Член 13.

НСЗ ма обовязку:
1. превериц статус найлєпшого дипломованого студента, од-

носно чи ше вон находзи на евиденциї нєзанятих особох 
НСЗ;

2. у складзе з вимаганьом роботодавца, послац найлєпшого 
дипломованого студента на фахову праксу;

3. средства хтори пренєше Секретарият наменково трошиц;
4. раз у мешацу, по доставаню доказох о присустве анґажо-

ваней особи на фаховей пракси, у складзе з явну поволан-
ку, виплациц средства на мено пенєжного надополнєня и 
трошкох превоженя;

5. окончиц обрахунок и уплацованє доприносох за случай 
калїченя на роботи и професионалней хороти, у складзе 
зоз законом и

6. у сотруднїцтве зоз Секретариятом окончиц контролу реа-
лизациї контрактових обовязкох.

ОБОВЯЗКИ АНҐАЖОВАНЕЙ ОСОБИ

Член 14.

Анґажована особа ма обовязку:
1. мац доказ хтори видава факултет, а з яким ше потверд-

зує же є найлєпши студент хтори дипломовал у школским 
2020/21. року;

2. буц на евиденциї НСЗ;
3. под час тирваня фахового оспособйованя притримовац ше 

роботней дисциплини и налогох нєпостредного руководи-
теля и

4. притримовац ше мирох за безпечну и здраву роботу у 
складзе з одредбами Закона о безпечносци и здравю на ро-
боти. 

КОНТРАКТ О ДОДЗЕЛЬОВАНЮ СРЕДСТВОХ

Член 15.

На основи Одлуки Секретарият, НСЗ, роботодавец и анґажо-
вана особа, заключую контракт з яким ше ушорює медзисобни 
права и обовязки, як и други права и обовязки хтори нє предвид-
зени з тим правилнїком, у чаше яки утвердзени з Явну поволанку.

ЗАКОНЧУЮЦИ ОДРЕДБИ

Член 16.

Правилнїк ступа на моц осми дзень по обявйованю у «Службених новинох АП Войводини», а його одредби ше будзе применьовац 
по розписованю Явней поволанки.

ПОКРAЇНСКИ СЕКРЕТAРИЯТ ЗA ПРИВРЕДУ И ТУРИЗЕМ

Число: 144-401-8506/2021-03
Датум: 10.11.2021. року

ПОКРАЇНСКИ СЕКРЕТАР,
Др Ненад Иванишевич, с.р.

Надпомнуце:

У тих «Службених новинох АПВ» ше нє обявює Окремну часц, у складзе зоз членом 5. пасус 2. Покраїнскей скупштинскей 
одлуки о обявйованю предписаньох и других актох («Службени новини АПВ», число 54/14, 29/17 и 12/18).

ОБЩА ЧАСЦ

ПОКРАЇНСКА ВЛАДА

1544. Вименки Покраїнского акцийного плану обезпечова-
ня роботи у Автономней Покраїни Войводини за 2021. 
рок. 

ПОКРАЇНСКИ СЕКРЕТАРИЯТ ЗА ПРИВРЕДУ И 
ТУРИЗЕМ

1545. Правилнїк о додзельованю средствох за финансованє 
фаховей пракси найлєпших студентох хтори дипломо-
вали на факултетох зоз шедзиском на териториї АП 
Войводини, хтори ше находза у составе универзитету 
чийо шедзиско на териториї АП Войводини у школ-
ским 2020/21. року.

ОКРЕМНА ЧАСЦ

ПОКРАЇНСКА ВЛАДА

1546. Ришенє о чишлє дипломох и наградох хтори ше дод-
зелї талантованим школяром и їх ментором; 

1547. Ришенє о даваню согласносци на Програму о вименки 
и дополнєню Програми дїлованя ДОО «Парк Палич» 
за 2021. рок; 

1548. Ришенє о даваню согласносци на Одлуку о розподзе-
льованю прибутку яки витворени у 2020. року у Яв-
ним подприємстве за просторне и урбанистичне пла-
нованє и проєктованє «Завод за урбанизем Войводи-
ни» Нови Сад; 

1549. Ришенє о даваню согласносци на Вименки и дополнє-
ня Рочней програми дїлованя Явного подприємства за 
просторне и урбанистичне планованє и проєктованє 
«Завод за урбанизем Войводини» Нови Сад за 2021. 
рок; 

1550. Ришенє о даваню согласносци на Вименки и дополнє-
ня Финансийного плану Сербского народного театру 
за 2021. рок; 

1551. Ришенє о даваню согласносци на Вименки и допол-
нєня Програми роботи Сербского народного театру за 
2021. рок; 

1552. Ришенє о даваню согласносци на Вименки и допол-
нєня Финансийного плану Музею Войводини за 2021. 
рок; 

1553. Ришенє о даваню согласносци на Вименки и дополнє-
ня Програми роботи Музею Войводини за 2021. рок;

1554. Ришенє о даваню согласносци на Вименки и дополнє-
ня Финансийного плану Видавательного заводу «Фо-
рум» – Forum Könyvkiadó Intézet за 2021. рок; 

1555. Ришенє о даваню согласносци на Вименки и дополнє-
ня Плану и програми роботи Видавательного заводу 
«Форум» – Forum Könyvkiadó Intézet за 2021. рок; 

1556. Ришенє о даваню согласносци на Одлуку о розпод-
зельованю прибутку Привредного дружтва «Дїловни 
инкубатор» Нови Сад за 2020. рок; 

1557. Ришенє о даваню предходней согласносци за розписо-
ванє явного конкурса за менованє директора Театрал-
ного музею Войводини, Нови Сад; 

1558. Ришенє о даваню предходней согласносци за розпи-
сованє явного конкурса за менованє управителя Серб-
ского народного театру, Нови Сад; 

1559. Ришенє о преставаню длужносци окончователя длуж-
носци директора Музею сучасней уметносци Войво-
дини, Нови Сад;

1560. Ришенє о менованю директора Музею сучасней умет-
носци Войводини, Нови Сад;

1561. Ришенє о преставаню длужносци окончователя длуж-
носци директора Канцелариї за инклузию Ромох, 
Нови Сад;

1562. Ришенє о менованю директора Канцелариї за инклу-
зию Ромох, Нови Сад; 

1563. Ришенє о розришеню окончователя длужносци дирек-
тора Дому здравя «Велько Влахович» Вербас; 

1564. Ришенє о менованю окончователя длужносци дирек-
тора Дому здравя «Велько Влахович» Вербас; 

1565. Ришенє о розришеню члена Управного одбору Штред-
ньошколского дому у Новим Садзе;

1566. Ришенє о менованю члена Управного одбору Штред-
ньошколского дому у Новим Садзе;

1567. Ришенє о хаснованю средствох стаємней буджетней 
резерви, число: 401-7/2021-4;

1568. Ришенє о преношеню средствох до чечуцей буджет-
ней резерви число: 401-8/2021-17;

1569. Ришенє о преношеню средствох до чечуцей буджет-
ней резерви число: 401-8/2021-18;

1570. Ришенє о хаснованю средствох чечуцей буджетней ре-
зерви, число: 401-9/2021-154;

1571. Ришенє о хаснованю средствох чечуцей буджетней ре-
зерви, число: 401-9/2021-155; 

1572. Ришенє о хаснованю средствох чечуцей буджетней ре-
зерви, число: 401-9/2021-156; 

1573. Ришенє о хаснованю средствох чечуцей буджетней ре-
зерви, число: 401-9/2021-157; 

1574. Ришенє о хаснованю средствох чечуцей буджетней ре-
зерви, число: 401-9/2021-158; 

1575. Ришенє о хаснованю средствох чечуцей буджетней ре-
зерви, число: 401-9/2021-159;

1576. Ришенє о вименки Ришеня о хаснованю средствох че-
чуцей буджетней резерви 127 число: 401-9/2021-117;

1577. Ришенє о вименки Ришеня о хаснованю средствох че-
чуцей буджетней резерви 127 число: 401-9/2021-13.

ПОКРАЇНСКИ СЕКРЕТАРИЯТ ЗА ОБРАЗОВАНЄ, 
ПРЕДПИСАНЯ, УПРАВУ И НАЦИОНАЛНИ 
МЕНШИНИ – НАЦИОНАЛНИ ЗАЄДНЇЦИ

1578. Ришенє о вименки Ришеня о формованю испитних од-
борох за покладанє правосудного испиту;

1579. Ришенє о одобреню видац и хасновац преклад учеб-
нїка Математика 1, учебнїка за першу класу ґимназиї, 
хтори написани на словацким язику и писме;

1580. Ришенє о одобреню видац и хасновац рукопис учеб-
нїцкого комплету Мадярски язик 8, за осму класу ос-
новней школи, хтори написани на мадярским язику и 
писме.

ПОКРАЇНСКИ СЕКРЕТАРИЯТ ЗА СОЦИЯЛНУ 
ПОЛИТИКУ, ДЕМОҐРАФИЮ И РОВНОПРАВНОСЦ 

ПОЛОХ

1581. Ришенє о даваню согласносци за менованє окончова-
теля длужносци директора Центру за социялну робо-
ту Општини Бачки Петровец.

ОГЛАСНА ЧАСЦ

ПОКРАЇНСКИ СЕКРЕТАРИЯТ ЗА УРБАНИЗЕМ И 
ЗАЩИТУ ЖИВОТНОГО ШТРЕДКУ

1582. Явни конкурс за додзельованє безповратних сред-
ствох з буджету Автономней Покраїни Войводини у 
2021. року за виробок проєктно-технїчней документа-
циї и реализацию проєктних активносцох на ришова-
ню проблемох нєадекватного одкладаня одпаду – са-
нация, рекултивация дзивих депонийох и санация и 
рекултивация деґрадованих поверхносцох на терито-
риї Автономней Покраїни Войводини.

Редни број Предмет Страна Редни број Предмет Страна


